                            Ачасен вулав техникине калăпланă май 

                             аталану тĕллевĕсене пурнăçлани

                Хальхи вăхăтра ачасене вулавпа кăсăклантарасси – чи çивĕч ыйтусенчен пĕри. Кашни вĕрентекенех çак ыйтăва татса парассишĕн сахал мар ĕç туса ирттерет. Урок пуçламăшĕнче кашни ача сăмахсене номерлесе тухнă текста пĕрер минут 3 хут вулани, 5 класс килти вулав кĕнеки форзац çинчи ĕçсене туни (Хама тĕрĕслетĕп, пĕр-пĕрне тĕрĕслетпĕр) тата ытти те.               

                 Вулав ыйтăвĕпе  тунă ăслăлăх тĕпчевĕсем тăрăх, Раççейри кĕçĕн класс ачисем, ют патшалăх ачисемпе танлаштарсан, ытларах вулаççĕ, ĕç вырăннех хурса хаклаççĕ. Анчах та вулав пахалăхĕ вара сахалрах, мĕншĕн тесен пирĕн çĕр-шывра харкамлăх рефлексине тума тата кĕрлĕ йышăну тума  ачасене вĕрентсех каймастпăр. Вулавпа кăсăкланасси кĕçĕн класран тепĕр шая куçнă чухне çухалса пырать. 9 класс пĕтернĕ çĕре ÿссе пыракан ăрăвăн вара вулав хăвăртлăхĕ чакать, вуласси вара никама кирлĕ мар, кичем ĕç евĕр пулса юлать. Вĕренÿре инфрмаци шайĕ нумайланса пынипе вулав кайри плана куçса кайрĕ. «Раççей Федерациĕн вĕренÿ çинчен» калакан законĕнче те вулав çинчен пĕр вырăнта çеç палăртса  хăварнă (66 статья). Федерацин патшалăх вĕрентÿ стандарчĕсенче те вулав çине сахал вырăн уйăрнă. Çакна пулах вулав çине тимлĕ пăхасси чакса пырать темелле.
              Хамăрăн  тăван литература тĕслĕх программинче вара вулав пирки çапларах çырнă. «Вĕренÿ  тĕллевĕсем ачасен тăван литература пĕлĕвĕн (пĕлÿ, пултару, хăнăху) компетенцийĕпе тачă çыхăнура тăраççĕ, урăхла каласан, вĕсем ачасен тăван литературăпа мĕн-мĕн пĕлмеллине палăртаççĕ. Тăван (чăваш) литературăна V-IX классенче вĕреннĕ май йĕркелемелли пилĕк компетенцисенчен пĕри  - вулав компетенцийĕ.
                Вулав компетенцийĕ (ăсталăхĕ) – литература вĕрентĕвĕн тĕп никĕсĕ. Шкул ачин вулавне ÿсĕмрен ÿсĕме кунран-кун йĕркелени, тĕрĕслени, вĕренÿпе вулав культурине йĕркелени. Вулав культури виçĕ шайĕ: вулав ăнкарулăхĕ, туйăмĕ, пултарулăхĕ».
             Хальхи вăхăтра вулав техникине (тĕс, хăвăртлăх, ăнкарулăх, тĕрĕслĕх) тĕрĕсленипе çеç çырлахса лармалла мар. Ача кĕçĕн класран йышăннă шай чухлĕ вулаять пулсан унпа тата урăхла мелсемпе ĕçлеме тăрăшмалла. Вулав вăхăта сахалрах илтĕр тесен çĕне меслсемпе усă курса вулма хăнăхтармалла. Кун пек мелсем питех те нумай. Чи малтан хамăрăн, вĕрентекенсен, çак мелсене алла илмелле.

Акă, тĕслĕхрен, Наталья Грэйс Санкт-Петербургри паллă психолог, бизнес-тренер, çыравçă хăйĕн вĕрентĕвĕнче вулав хăвăртлăхне  аталантармалли 6 тапхăра палăртать:
1.Психологие енчен хатĕр пулни.

2.Ăс-тăна çирĕплетни.

3.Хăвăртлăх хăнăхăвĕсем.

4.Куç валли хăнăхусем.

5.Çăтмах  техники.
       Ку тапхăрсем çинчен тĕплĕнрех Наталья Грэйсăн 2011 çулта пичетленсе тухнă  «Скорочтение» кĕнекинче вуласа пĕлме пулать.
     Шкулта эпир ачасемпе мĕнле мелсемпе усă  курма пултаратпăр-ха.

      Урок пуçламăшĕнче ачасене хатĕр текста 3 хут вулаттарнине Н.Грэйс «Супăньлени» мелĕ тесе палăртать. Кашни сăмаха номерлесе тухсан ĕç тата çăмăлланать. Ачасем хăйсемех, шутласа лармасăрах, миçе сăмах вуланине пĕлеççĕ. Акă,тĕслĕхшĕн,    

   Эпĕ    ку     таранччен пирĕн       хушамат    ăçтан   пулса кайнипе 

интересленмен. Мана хамăн хушамат килĕшет: ни ытлашши 

15                  16         17              18               19                 20                              21

вăрăм мар, ни кулăшла мар. Юлташсем хушаматран 

       22

тăрăхламаççĕ.

Асаттерен: «Пирĕн хушамат ăçтан пулса кайнă-ши?» — тесе 

ыйтрăм. Вăл та пĕлсех каймасть иккен: «Пирĕн ратнере лашасене 

 39              40             41                        42            43               44                           45

çав тери юратакан çын пулнă пулас», — терĕ.

Асатте хăй те лашасене юратать.

        51          52             53                 54                    55          56                          57           58               59

· Ĕлĕк ялта кашни çемье лаша усратчĕ, ĕлĕк ялта лашасăр 

пурнăç малалла кайман, — тет вăл.

          65             66                67                68               69                           70        71                 72                   73   

Асатте пире хăйĕн йывăр ачалăхĕ пирки каласа парать. Вăрçă 

        74                   75              76             77               78            79         80                   81                 82                   83

пуçланнă чухне вăл пилĕк çулта кăна пулнă. Унăн ашшĕне вăрçа 

тухса кайма повестка панă. Амăшĕ макăрма пуçлать: «Ах, сансăр 

епле юлăпăр-ши?» — тет. Ашшĕ ăна лăплантарса: «Маншăн ан 

хуйхăрăр, сывах таврăнăп», — тет. Асатте амăшĕ ашшĕне валли 

       110         111          112                       113                        114                 115          116      117                  118

аякри çула ăсатма кутамкка çĕлесе ларнине ас тăвать. Ашшĕне 

119                        120                     121      122                   123           124           125            126            127

амăшĕ лашапа ăсатса янă. Асатте вăл темиçе кун хушши 

куççульне шăлнине астăвать.

· Станци шавлать: салтаксем юрлаççĕ: япалапа çăкăр 

                137                           138                          139                     140                          141                  142            143

улăштараççĕ, вакунсенче виçшер-тăватшар лаша, вĕсене пăхсан 

     144                       145                 146            147        148             149            150      151          152                  153

куççуль тухать, лашисем те çынна курсан шăр-ри кĕçенсе яраççĕ, 

154              155          156                157

ăçтан-ха чăтăн йĕмесĕр?

      158                            159            160                     161           162         163               164                           165

Асаттен ачалăхне вăрçă татнă. Вăл вăрçă вăхăтĕнче аслисемпе 

 166             167                        168                            169                    170                171          172               173                174

тан ĕçленĕ. Ĕмĕрĕпех колхозра тăрăшнă. Унăн ашшĕ вăрçă пĕтсен 

        киле таврăннă, колхозра вăй хунă (Алевтина Коннова çырнинчен).
  Ачасене текстри а сас паллине 1 минут хушшинче палăртса тухма сĕннмелле. Кашни ĕç пусламăшĕнче вĕренкенсене тĕллĕв ларттармалла (Малтан 25 сас палли паллă туртнă пулсан, халĕ 40-ĕшне паллă таватăп т.ыт те.)  
             Текста тĕрлĕ майлă çавăрса вулани (кутăнла, айккинчен, 45 градусран (кĕнеке кĕтессинчен) сас паллисене пур енчен те курма пулăшать.

               Мăкăртатса (çурма сасăпа) вуламалла. Çав вăхăтрах çăвар калакан сăмах çумĕнчи сăмаха куçсен курса пымалла. 

                Вуланă чухне алăпа сас туса шаккаса лармалла. Пуç мими икĕ тĕрлĕ ĕçлет.  Астуса юласлăх ÿсет.

                Сăвва кутăн калама хăнăхтарни. Тĕслĕхшĕн,
1.Пуш уйăхĕн вĕçĕнче                        4. -----------------
2.Хĕвел пăхрĕ ăшăтса.                      3. -----------------
3.Силпи чăваш ялĕнче                        2. -----------------
4.Юр ирĕлчĕ васкаса.                        1. -----------------
Васкаса ирĕлчĕ юр

Ялĕнче чăваш Силпи

Ăшăтса пăхрĕ  хĕвел

Вĕçĕнче уйăх пуш.
                Текстра пĕлтерĕш маркерĕсене (маркеры значимости) курма хăнăхтармалла. Вĕсен шутне:1)пайăр ятсем; 2)цифрăсем (ятарлă паллăсем (№, %, «   «, ( ),/ тата ытти те); 3)пай ячĕсем; 4)çĕнĕ шухăшсем; 5)географи ячĕсм; 6)истории пулăмĕсем; 7)афоризмсем.
                Çак мелсемпе ачасен вулав хăвăртлăхне  ÿстерме пулнине палăртать Наталья Грэйс. Хăвăрт вулани шухăшлава аталантарнине пĕлтерет.

     Ачасем ку çĕнĕлĕхсене хаваспах йышăнаççĕ. Вулав техникине калăпланă май çакнашкал  аталану тĕллевĕсене пурнăçласа пыни пĕлтерĕшлех.

                                                Едифанова С.В.
                                                                           Патăрьел районĕнчи Ишлĕ  тĕп    

                                                                    шкулĕн чăваш чĕлхипе литератури вĕрентекен




